
Leathanach an Eagarthóra

Lastlong ar Leith
Go luath ar maidin ar an 22 Feabhra 2022 thug Robbie Murphy faoi deara go raibh an 

Stáisiún Spáis Idirnáisiúnta (SSI/ISS)1 ag trasnú na spéire os cionn mhainistir Inis Arcáin2. 

Rug sé ar a cheamara agus d’éirigh leis grianghraf a ghlacadh de. Chun an pictiúr is 

fearr a fháil d’fhág sé comhla an cheamara3 ar oscailt ar feadh 30 soicind agus las sé 

an mhainistir suas lena thóirse. Féach gur éirigh leis lorg an stáisiúin4 a ghabháil5 sa 

ghrianghraf mar stríoc gheal sholais6 ag dul trasna na spéire. 

Cygnus

SSI/ISS

A léitheoir dhil, 
Fáilte chuig Eagrán an Earraigh 
agus Eagrán an tSamhraidh de 
Líon an Dúlra. Mar is gnách 
tá sé lán le fíricí spéisiúla spraíúla 
faoin dúlra anseo in Éirinn agus 
thar lear. Tá neart cluichí agus 
gníomhaíochtaí ann freisin. Tá súil 
againn go mbainfidh sibh sult as!     
Susan
R-phost: editor@naturesweb.ie
Láithreán Gréasáin: 

Susan Murphy Wickens
Leagan Amach agus Dearadh: Susan 
Murphy Wickens
Grianghraif agus Fáisc-ealaín: 
Cóipcheart © 2021 Stáisiún Mara 
Inis Arcáin agus a chuid ceadúnóirí. 
Gach ceart ar cosaint.
Comhfhreagraí Eachtrach: Michael 
Ludwig
Leagan Gaeilge: © Foras na Gaeilge 
2022 
© Stáisiún Mara Inis Arcáin 2021

Ar an 27 Aibreán 2021 chonaic mo dheartháireacha Robbie 
agus Micheal liamhán gréine1 sa Chúinne in Inis Arcáin. Tá 
beirtreacha2, nó leapacha oisrí3, acu ansin agus is ann a chonaic 
siad é. Ní raibh sé i bhfad ó bhí lán mara ann agus bhí an taoide4 
ag trá5 go tapa. Bhí an liamhán gréine ag snámh i bhfiarláin6 sa 
chuid thiar theas den chuan agus é in uisce a bhí thart ar 0.7 m 
ar doimhneacht7. Nuair a bhíonn lagtrá ann8 ní bhíonn sa chuid 
sin den chuan ach réileán láibe9. Bhí an liamhán gréine i mbaol a 
thriomaithe10 mar bheadh sé ina lagtrá faoi cheann cúpla uair an 
chloig agus bhí an siorc i bhfad ar shiúl ón uisce domhain i mbéal 
an chuain11. 

Cé nach raibh siad ag iarraidh aon strus a chur ar an liamhán 
gréine, bheartaigh siad gur cheart dóibh é a threorú chun 
sábháilteachta12 i dtreo an uisce dhomhain13. I mbád alúmanaim 
réthónach14 a bhí mo dheartháireacha agus d’úsáid siad í leis an 
liamhán gréine a threorú amach as an gcuan. Shroich an siorc 
an t-uisce domhain ar deireadh. Lean sé air ag snámh isteach 
agus amach as béal an chuain ar feadh roinnt uaireanta an chloig 

An liamhán gréine san uisce éadomhain.

Liamhán Gréine in Uiscí Inis Arcáin

roimh an lagtrá. Ach bhí sé slán ón gcontúirt ansin ón uair go 
raibh sé i bhfad ó na réileáin láibe. 

Chonacthas den uair dheiridh é15 agus ag snámh sa chuan thart 
ar uair an chloig roimh an lán mara. Choinnigh Robbie agus 
Michael súil amach dó ar feadh tamaill ina dhiaidh sin ach bhí sé 
slán sábháilte faoin am sin.

An té atá géarshúileach7 feicfidh sé go bhfuil stríoc 

eile sa ghrianghraf. Is é atá ann ná spásárthach 

lasta8 den aicme Cygnus9. Árthach indiúscartha10 

gan foireann11 is ea í. Bhí an ceann áirithe sin tar éis 

nascadh leis an stáisiún spáis agus is ag filleadh ar 

an domhan a bhí sí nuair a glacadh an grianghraf. 

Seachadann12 na spásárthaigh Cygnus soláthairtí 

foirne13 agus trealamh eolaíochta14 chuig an stáisiún 

spáis agus loisceann na spásárthaigh15 sin ina 

gcaor thine16 chomh luath agus a shroicheann siad 

atmaisféar an domhain17.

Oidis

Bia do Cheathrar (4)

An Sailéad
• Leath de chúcamar beag1, é gearrtha 

ina dhá leath feadh a fhaid2, é 

slisnithe3 agus na síolta bainte as4.

• 1 piobar buí, na síolta bainte as5 agus 

é mionslisnithe6.

• Dornán beag lus an choire7 agus é 

gearrtha go garbh8

• 2 scailliún9 agus iad mionslisnithe

• Sú leath líoma

• 1 spbh d’ola olóige10

Salsa Trátaí agus Abhacáid
• 200 g de thrátaí silín, iad gearrtha ina 

gceathrúna11

• 1 abhacád, é scafa agus díslithe12

• Leath d’oinniún beag dearg agus é 

díslithe go mion13

• 1 sillí dearg agus é díslithe13 

• Sú leath líoma

• Dornán duillí úra miontais14 agus iad 

mionghearrtha 

An Modh
• Scrúdaigh feoil an phortáin agus caith amach 

aon bhlúirí den bhlaosc1 a aimsíonn tú. 

• Síothlaigh2 an fheoil agus fáisc3 aon 

bharraíocht leachta aisti4. 

• Cuir feoil an phortáin, an mhaonáis, sú an 

líoma agus an síobhas i mbabhla agus déan iad 

a mheascadh. 

• Faigh babhla eile agus measc comhábhair an 

tsailéid le chéile. 

• I mbabhla eile fós, measc comhábhair an 

tsalsa le chéile. Blais agus blaistigh na 3 

mheascán.

An Bia a Dháileadh
• Téigh1 na tortilla nó na taco de réir na 

dtreoracha ar an bpacáiste2. 

• Líon gach tortilla nó taco le sailéad agus le cuid 

den mheascán portáin. Cuir an salsa ar bharr. 

• Maisigh an béile le lus an choire.

Na Comhábhair

An Portán
• 300 g d’fheoil portáin1 agus í 

cócaráilte.

• 30 ml de mhaonáis2 ar bheagán 

saille3

• Sú leath líoma4

• 2 spbh de shíobhas úr5 agus é 

mionghearrtha6.

• Salann agus piobar dubh 

úrmheilte7

8 tortilla nó 8 taco (2 cheann an duine)

An tAnlann 
• 2 spbh d’ola ráibe nó d’ola olóige6

• 2 chlóbh gairleoige7, iad bearrtha8 agus 
mionghearrtha9 

• Canna 400 g de thrátaí mionghearrtha10

• Greim siúcra11

• Craiceann grátáilte leath líomóid1e12

• ½ tsp de thuirmiric13

• ¼ go ½ tsp de chalóga sillí14

• 100 ml d’uisce

Na Comhábhair
• 6 x 150 g d’fhilléid colmóra1 – an craiceann bainte 

díobh2 agus na cnámha bainte astu3 
• 2 spbh de dhuilliúir úr peirsile4

• Salann agus piobar dubh úrmheilte5

Colmóir Scallta  
in Anlann Simplí Tráta

An Modh
• Las teas ard faoi fhriochtán mór1. Cuir na comhábhair uile don 

anlann isteach ann.
• Corraigh le chéile go maith iad3 go dtí go mbíonn siad ag 

boilgearnach3. 
• Ísligh an teas ansin agus fág ar suanbhruith4 ar feadh cúpla 

nóiméad iad.

An tIasc a chócaráil
• Blaistigh5 an t-iasc le beagáinín salainn agus piobar dubh.
• Leag na filléid anuas ar an anlann atá ar suanbhruith go bog. 
• Clúdaigh gach rud agus fág ag cócaráil ar feadh 15 nóiméad iad 

go dtí go mbíonn an t-iasc cócaráilte i gceart. 
• Croith6 beagán peirsile tharstu ansin.

An Bia a Dháileadh
• Dáil amach7 an colmóir leis an anlann trátaí, prátaí brúite8 agus 

sailéad glas.

Bia do Cheathrar (4)

Plandaí

An bhiabhóg a bhaint
Baintear1 an bhiabhóg go mall san earrach 
nó go luath sa samhradh. Níor chóir gas ar 
bith a tharraingt as an bplanda le linn na 
chéad bhliana2. Tugann sé sin seans do na 
fréamhacha fás go fónta folláin3 daingean 
sa talamh agus tacaíonn an duilliúr leis 
an bhfás sin. Nuair a bhíonn an bhiabhóg 
fásta agus réidh le baint, ba chóir na gais a 
tharraingt amach as an gcoróin go réidh4. 
Is fearr i bhfad gan na peitíní a ghearradh5. 
De ghnáth, ní bhaintear aon ghas tar éis 
lár mhí an Mheithimh6. Ligeann sé sin 
don phlanda sos a ghlacadh agus taisce 
maith fuinnimh a chruinniú don bhliain dár 
gcionn7.

An BhiabhógAn Bhiabhóg

Ainm Eolaíochta:Ainm Eolaíochta:  Rheum rhabarbarumRheum rhabarbarum

Toirtín blasta
Ní mór an bhiabhóg a chócaráil chun bia fíorthaitneamhach1 
a dhéanamh de. Is féidir toirtíní1, mionbhruair2 agus subh 
an-bhlasta3 a dhéanamh aisti, nó is féidir í a bhruith le siúcra 
agus a ithe le custard4. Cuirtear sútha talún nó sinséar léi go 
minic agus cuireann siad go mór le blas na biabhóige5. Ní sna 
milseoga6 amháin a bhaintear 
úsáid as an mbiabhóg. Réitíonn 
an blas searbh go maith le7 
hiasc nó le muiceoil. Is féidir 
seatnaí8 a dhéanamh aisti agus 
é a úsáid mar anlann9 ar cháis.

Bláth biabhóigeeAn bhiabhóg agus í ag péacadh

An bhiabhóg faoi dhuilliúr

Beart biabhóige

Glasra is ea an bhiabhóg ó cheart1 ach is mar 
thoradh2 a úsáideann daoine é den chuid is mó. 
Peitíní3 a thugtar ar na gais4 agus bíonn dath dearg 
nó bándearg orthu. Bíonn blas searbh orthu5 agus is 
minic a chuirtear siúcra leo agus iad á gcócaráil. 

Fásann an bhiabhóg as fréamh thiubh6, nó riosóm7 
atá fréamhaithe sa talamh8. Coróin8 a thugtar ar an 
riosóm. Fásann na gais (nó na peitíní) ar an gcoróin 
agus bíonn duilleog mhór thriantánach9 ar bharr 
gach peitín. 

Níor cheart na duilleoga a ithe riamh! Bíonn nimh10 
ar a dtugtar aigéad ocsalach11 iontu agus bheifeá go 
mór i mbaol12 dá n-íosfá iad. Bíonn beagán beag13 
den aigéad sna gais féin, ach ní leor é chun dochar 
ar bith a dhéanamh dúinn.

An bhiabhóg a fhás
Oireann aeráid1 na hÉireann go maith don 
bhiabhóg. Planda crua2 atá ann agus fásann sé 
in ithir ar bith3. Is féidir é a fhás as síolta4, nó is 
féidir an choróin a roinnt agus fásfaidh planda 
aisti sin. 

Ba chóir aoileach lánlofa5 a thochailt isteach 
faoin bplanda agus neart uisce a chur air agus é 
ag fás. Cinntíonn sé sin nach gcuirtear stró6 ar an 
mbiabhóg le linn di a bheith ag fás. 

Is féidir brú7 a chur ar an mbiabhóg chun fás 
níos luaithe sa séasúr8. Má choinnítear sa 
dorchadas é9 glacann an planda leis go bhfuil an 
geimhreadh ann fós. Ansin, nuair a mhothaíonn 
an bhiabhóg an teocht san earrach, tosaíonn 
sí ag fás. Na peitíní sin a fhásann nuair atá an 
planda sa dorchadas10, bíonn dath geal dearg 
orthu agus bíonn siad níos boige agus níos milse 
ná na gais a fhásann faoi sholas an lae.

Plandaí

Crann na Beatha
Tá tábhacht mhór chultúrtha agus spioradálta1 ag baint leis an gcrann baobab i measc 

phobail dhúchasacha na hAfraice2. Toisc go stórálann sé uisce sa tamhan3 fásann na 

torthaí ar an gcrann baobab le linn an tséasúir thirim4. Sin an fáth a dtugtar ‘Crann na 

Beatha’ air uaireanta.

Tá luach ar leith ag baint le gach cuid den chrann:

• Tá airíonna tinedhíonacha5 ag an gcoirt agus ag an tamhan. I measc na rudaí a 

dhéantar as tá; rópaí, éadaí agus uirlisí ceoil.

• Is féidir duilleoga an chrainn a ithe mar a d’íosfá spionáiste6. Tá neart airíonna 

leighis iontu7.

• Tá toradh an chrainn ar cheann de na bianna is ilchothaithí8 ar domhan. Déantar é 

a mheilt9 freisin chun deoch a dhéanamh as. 

• Is féidir síolta an chrainn a mheilt chun ola a bhaint astu10.

• Úsáidtear an pailín11 ó bhláthanna an chrainn chun gliú a dhéanamh.

• Cuireann na crainn féin foscadh12 ar fáil, cuirtear bia i dtaisce13 iontu agus 

uaireanta déantar daoine a adhlacadh fúthu14.

An Crann Baobab Ar dheis: Toradh an 
chrainn baobab
Thíos: Duilleoga an 
chrainn baobab

Is ann do 8 speiceas den chrann 

baobab1. Is in Madagascar 

amháin2 a fhaightear 6 speiceas 

díobh sin. Tugann go leor 

turasóirí cuairt ar an tír díreach 

ar mhaithe leis an gcann baobab 

a fheiceáil3. Ar an drochuair, 

tá cuid de na speicis i mbaol 

anois. Is é baobab Grandierer 

an speiceas is mó díobh ar fad. 

Bíonn an tamhan suas 3 m ar 

trastomhas4. 

MadagascarMadagascar

An AfraicAn Afraic

Faightear an crann baobab san Astráil agus san Afraic, go háirithe i Madagascar. 

Bíonn cruth an-neamhghnách1 ar an gcrann. Tá an tamhan2 mar a bheadh bairille 

ann3 agus tá na craobhacha gearr agus ramhar4. Nuair a thiteann na duilleoga 

den chrann bíonn cuma lom, chasta5 ar na craobhacha. Shílfeá iad a bheith ina 

bhfréamhacha6 atá ag fás suas san aer. Sin an fáth a dtugtar an crann bunoscionn 

ar an gcrann baobab. 

Adhmad snáithíneach7 atá i dtamhan an chrainn. Chun é féin a chosaint in 

aghaidh an triomaigh8 stórálann an crann uisce sa tamhan le linn babhtaí báistí9. 

Dá bharr sin, éiríonn an tamhan níos raimhre10 nó níos caoile11 ag brath ar an 

méid uisce atá stóráilte ann12. 

Crann mór ard é an baobab. Spéicis áirithe13, fásann siad chomh hard le 5 m 

ar airde14, ach bíonn spéicis eile suas le 25 m ar airde. Crann duillsilteach15 

is ea é. Ní fhanann na duilleoga air ach ar feadh 3 mhí in aghaidh na bliana. 

3 – 9 nduille16 a bhíonn ar gach duilleog agus fásann siad i gcrobhaing17 a 

chuirfeadh bos láimhe i gcuimhne duit18. Tosaíonn na duillí ag fás ag tús an 

tséasúir báistí19 agus titeann siad nuair a thagann an séasúr tirim. 

Fásann an crann baobab go maith in aeráid the thrópaiceach20. Dhá shéasúr 

a bhíonn ann in aeráid thrópaiceach; séasúr tirim agus séasúr báistí. Le titim 

na hoíche a thagann bláthanna an chrainn baobab amach, iad mór agus bán. 

Ní mhaireann na bláthanna ach cúpla uair an chloig sula bhfeonn siad21. Bíonn 

boladh bréan22 ar na bláthanna agus is iad na hialtóga23 a dhéanann iad a 

phailniú24 de ghnáth. Bíonn blaosc chrua25 ar an toradh a fhásann ar an mbláth 

pailnithe25. Bíonn síolta ar chruth duáin26 taobh istigh de agus fásann bia an 

toraidh timpeall orthu.

Is beag planda eile ar domhan27 a mhaireann chomh fada leis an mbaobab. 

Sa tSiombáib, bhásaigh Panke Baobab, crann baobab Afracach, sa bhliain 2011. 

Nuair a rinneadh dátú radacarbóin28 air fuarthas amach29 go raibh sé 2450 bliain 

d’aois! Faraor, fuair roinnt crann baobab san Afraic bás le blianta beaga anuas. 

Deirtear gurb é an t-athrú aeráide30 agus an méadú ar dhaonra an domhain31 ba 

chúis leis32. 

Ainm Eolaíochta: Adansonia digitata

Duilleoga 
an chrainn 
baobab

Ainm Eolaíochta: Sepia officinalis 

Faightear an cudal coiteann i bhfharraigí agus in uiscí na hEorpa agus 

na hAfraice. Caitheann sé a shaol ar an ngaineamh ar ghrinneall1 na 

farraige. San fhómhar agus sa gheimhreadh taithíonn sé2 uiscí atá 

tuairim is 100 – 200 méadar ar doimhneacht3. San earrach agus sa 

samhradh bogann an cudal isteach go dtí na huiscí éadomhana4 cois 

cósta le pórú a dhéanamh. Dhá bhliain, nó mar sin, a mhaireann sé de 

ghnáth. 

Is féidir leis an gcudal dath agus uigeacht a chraicinn5 a athrú. Baineann 

sé úsáid as an mbua sin chun taispeántas bíogach6 a chur ar siúl agus 

céile á mhealladh aige7. Baineann sé leas an an mbua sin freisin le 

dath a thimpeallachta8 a chur air féin mar dhuaithníocht9. Sa tslí sin ní 

bhíonn rónta10, siorcanna11, deilfeanna12, éin mhara13 agus creachadóirí 

eile14 in ann é a fheiceáil. Is iontach an tseift15 í sin le héalú uathu. 

Tá an dara cleas cosanta aige chomh maith. Tá sac speisialta16 ina 

chorp áit ina gcoimeádann sé dúch17. Nuair a sceitheann18 sé an dúch 

amach as, éiríonn an t-uisce dorcha19 agus fágtar lucht a sheilge dallta. 

Creachadóir is ea an cudal é féin chomh maith. Is san oíche is mó a 

bhíonn sé ag seilg20. Éisc, portáin21 agus séaclaí22 a rogha creiche23. Tá 8 

ngéag aige chun breith ar a chreach24. Ainmhí an-chliste is ea an cudal 

agus tá inchinn an-mhór25 aige i gcomparáid le méid a choirp26.

Beathra na Mara

Cnámh an Chudail
Tá gach seans ann nach bhfeicfidh tú an cudal féin choíche1, ach tá 

seans maith go leor ann go dtiocfaidh tú ar chnámh an chudail ar an 

trá. Cnámh chailceach2 ubhchruthach3 is ea í seo. Bíonn sí briosc4 agus 

sobhriste5 agus bíonn sí lán le poill bheaga. Is sliogán6 atá sa chnámh i 

ndáiríre, ach go bhfásann sí taobh istigh de chorp an chudail seachas 

ar an taobh amuigh. Líonann an cudal na poill bheaga sa chnámh le gás 

nó le huisce, de réir mar a theastaíonn7 uaidh snámh nó tumadh8. 

Nuair a fhaigheann an cudal bás, ní fhágtar ach an chnámh ar deireadh. 

Imíonn sí le sruth na mara9 agus uaireanta caitear suas ar an trá í. 

Is minic a thugtar cnámh an chudail do pheataí éin10. Bíonn neart 

cailciam11 inti agus is maith leis na héin a ngob a chuimilt12 agus a 

chóiriú13 ar an dromchla garbh14. San am atá caite15 ba nós le daoine16 

an chnámh a shnoí17. Úsáidtear fós iad chun múnlaí18 a dhéanamh ina 

ndéantar seodra miotail a theilgean19.

Ceann Coise 
Ní iasc ó cheart é1 an cudal ach ceifealapód1. ‘Ceann’ agus 
‘cos’ is brí le ceifealpód sa Ghréigis. Tugadh an t-ainm sin 
air ón uair go bhfásann na braiteoga2, nó ‘na cosa’ aige 
díreach amach as a cheann. Is ceifealapóid iad an cudal, 
an t-ochtapas agus an scuid3. Baineann siad le fine mór4 
d’ainmhithe inveirteabracha5 ar a dtugtar moilisc6. Is ann 
do7 thart ar 100 speiceas den chudal ar fud an domhain. 
Is é an cudal coiteann an ceann is coitianta7 i bhfarraigí 
na hÉireann. 

An Mainte1 
Brat cumhdaigh2 
mórthimpeall 
ar a chorp. 
Fásann an 
mainte ina mhála 
ubhchruthach3 
a chlúdaíonn na 
baill bheatha4 
agus na heití fada 
snámha5. 

Cnámh an 
Chudail 
Bíonn sliogán 
cailceach6 laistigh 
den chorp 
a chuireann 
lena chumas 
snámhachta7.

An tSúil 
Tá súil ar 
dhá thaobh 
a chinn9 
aige. Is súile 
móra dea-
fhorbartha10 
iad.

An Ceann 
Tá inchinn mhór8 ina 
chloigeann.

Na Braiteoga12 
Fásann 2 bhraiteog 
fhada13 as an 
gcudal ar a 
mbíonn súiteoirí14 
chun a chreach a 
ghabháil.

Na hEití15 
Fásann péire eití as 
an mainte. Síneann 
siad ar feadh dhá 
thaobh an chudail, 
óna cheann go dtí a 
eireaball16. Agus é ag 
snámh leis luascann 
na heití17 mar a 
bheadh tonnta beaga 
ann.

An Bolg 
Bíonn an 
bolg níos 
gile ná an 
droim.

An Siofón18 
Nuair a 
shéideann sé 
uisce tríd an 
siofón brúitear 
an cudal ar 
aghaidh19 ar a 
bhealach go 
gasta.

Na Géaga 
Tá súiteoirí ar an 8 
ngéag aige. Cruinnithe 
timpeall ar a bhéal atá 
na súiteoirí20 chun an 
chreach a ghabháil agus a 
tharraingt go dtí a ghob21.

Fíricí maidir leis an gCudal 
Coiteann
Fad: D’fhéadfadh fad 30 – 48 cm a bheith sa 

mhainte.

Dath: Dath donn nó dubh a bhíonn ar an 

gcudal ach bíonn dath níos gile ar a bholg. 

Bíonn cuma bhreac nó stríocach1 a ar a 

dhroim. Is féidir leis an gcudal a dhath a 

athrú le go mbeadh sé ag teacht leis an 

timpeallacht2. 

Bia: Éisc, portáin3, séaclaí4 agus éisc bheaga.

Gnáthóg: Grinneall gainimh nó láibe5

Dáileadh: Faightear an cudal coiteann  

i bhfarraigí na hEorpa agus i gcuid d’fharraigí 

na hAfraice.

An Ghiall11 
Úsáidtear 
í lena 
chosaint ar 
chreachadóirí.

An Cudal Coiteann

Beathra na Mara

An Liamhán Gréine
Is siorc é an liamhán gréine. Tá sé ar an dara hiasc is 

mó ar domhan. Is é an míolsiorc an siorc is mó ar fad, 

áfach. Faightear taobh ó thuaidh agus taobh ó dheas den 

mheánchiorcal é i ngach aigéan measartha ar domhan. Mar 

sin féin, níl mórán ar eolas againn faoin iasc mór seo. 

Tá an t-ádh orainn in Éirinn go mbíonn na fathaigh shéimhe 

seo le feiceáil inár gcuid uiscí. Is iondúil go bhfeictear sa 

samhradh iad. Bíonn siad á mbeathú féin ar phlanctón díreach 

faoi dhromchla an uisce. Is nós leo a bheith á ngorradh féin 

faoi sholas na gréine chomh maith agus is dá bharr sin a 

thugtar liamhán gréine orthu. 

Caitheann siad thart ar 2 mhí i gceantar amháin sula n-imíonn 

siad leo arís ar a n-aistear. Ceaptar go gcaitheann siad an 

geimhreadh sna huiscí doimhne ar an taobh thall den scairbh 

ilchríochach san aigéan Atlantach.

De ghnáth, ní baol ar bith don duine é an liamhán gréine. 

Ach is ainmhí mór é agus ní mór a bheith cúramach agus tú 

i ngiorracht dó. Dá mbeifeá i mbád agus dá mbeadh liamhán 

gréine gar duit, ba cheart an bád a choimeád i bhfad amach 

uaidh ar mhaithe leis an iasc agus leis an mbád a choinneáil 

slán. 

Maireann an liamhán gréine ar feadh tuairim is 50 bliain. 

Iompraíonn an liamhán gréine baineann na cinn óga ar feadh 

3 bliana. Nuair a thagann siad ar an saol bíonn siad thart ar 

1.5 m ar fad. Suas le 6 cinn óga a bhíonn san ál de ghnáth.

Ar an meán bíonn an liamhán gréine 7.9 m ar fad agus é 

lánfhásta. Sin ráite, bíonn corrcheann suas le 11 m ar fad! Tá 

craiceann an liamháin gréine garbh mar a bheadh páipéar 

gainimh ann. Dath liathdhonn a bhíonn air ach bíonn dath 

níos éadroime ar an gcuid íochtair. Tá smut cónúil air, béal mór 

agus scoilteanna geolbhaigh timpeall ar a cheann. 

Liamhán gréine ag snámh ar an dromchla. 
Tabhair faoi deara eite an eireabaill agus 
eite liobarnach an droma.

Tá eite mhór liobarnach ar a dhroim, eití brollaigh ar a 

chliatháin agus eite ar chruth corráin ar a eireaball. Ritheann 

eití beaga eile feadh fhad an droma agus íochtar na colainne.

Is scagbheathóir é an liamhán gréine. Tá béal an-mhór air 

agus bíonn na céadta fiacla beaga ann. Agus é ag snámh 

leis go mall bíonn a bhéal ar leathadh aige agus bíonn sruth 

leanúnach uisce ag sreabhadh tríd. Tá geolbhaigh mhóra ar 

dhá thaobh a chinn aige. Tá guairí ramallacha ar na geolbhaigh 

sin a chabhraíonn leis an planctón a scagadh as an uisce. Is 

féidir leis an liamhán gréine tuairim is 2 mhilliún lítear uisce a 

scagadh in aghaidh na huaire. 

Tá ae an-mhór ag an liamhán gréine a fheidhmíonn mar áis 

snámhachta dó. Is ionann an t-ae agus 25% de mheáchan a 

choirp. Cé go snámhann siad go mall tríd an uisce de ghnáth 

feictear iad uaireanta agus iad ag léim glan as an uisce. 

Ceaptar go ndéanann siad é sin chun fáil réidh le paraisítí 

a bhíonn ar an gcraiceann. Is beag creachadóir a ionsaíonn 

an liamhán gréine. San am atá caite dhéantaí iad a sheilg le 

haghaidh ola an ae, le haghaidh an chraicinn agus le haghaidh 

na feola. Ar an dea-uair is ainmhí faoi chosaint é an liamhán 

gréine anois.

Zóplanctón - 
an bia a itheann 
an liamhán 
gréine.

Fíricí maidir leis an Liamhán Gréine
Ainm Eolaíochta: Cetorhinus maximus

Dath: Scothdhonn nó scothliath, dath níos éadroime ar 
a bholg.

Fad: Bíonn méanfhad 7.9 m i liamhán gréine fásta.

Meáchan: 5200 kg ar an meán

Gnáthóg: Na hAigéin

Aiste Bia: Planctón

Dath bán a bhíonn ar 
an taobh istigh de bhéal 
mór an liamháin gréine. 

Dathaigh leat 1

Nead sheascair ar díol!

An Bheachaireacht

Ní mór aon truailleáin agus 
smionagar a scagadh amach 
as an mil ansin. Chun é sin a 
dhéanamh ní mór ligean don 
mhil síothlú trí chriathar mín. 

Más mian leat bheith i do bheachaire 
beidh fearas agus éadaí ar leith de 
dhíth ort: 

Gné-alt

Caitear cochall ina 
bhfuil cealtair nó 
fuinneog mhogallach 
leis an aghaidh a 
chosaint.

Caitear culaith bhán 
chun tú féin a chosaint. 
Suaimhníonn an dath sin 
na beacha.

Is uirlis í seo chun an 
roisín a ghlanadh de 
chiumhaiseanna na 
gcreataí. Úsáidtear í freisin 
chun na creataí a ardú 
amach as an gcoirceog.

Nuair a bhíonn seanaithne ag 
an mbeachaire agus na beacha 
ar a chéile, ní gá lámhainní 
a chaitheamh i gcónaí. Ní 
hamhlaidh don bheachaire  
nua-oillte áfach!  

Beireann an beachaire 
ceansaitheoir leis i gcónaí. 
Suaimhníonn an toit ón 
gceannsaitheoir sin na beacha. 
Séideann an beachaire an toit 
isteach sa choirceog ar feadh 
5-10 nóiméad sula dtéann sé  
i mbun oibre uirthi.

Coirceog thráchtála a thugtar 
ar choirceog mhór den chineál 
seo. Bíonn an bosca goir ag a 
bun. Os a chionn sin cuirtear 
na barrbhoscaí i gceann a 
chéile chun farasbarr na meala 
a bhailiú. Cuirtear díon ar a 
mullach chun an bháisteach 
a choinneáil amach. Fágtar 
bealach beag isteach agus 
amach ag bun na coirceoige do 
na beacha.

Cónaíonn na beacha sa bhosca 
goir. Beireann an bhanríon a cuid 
uibheacha ann agus beireann na 
hoibrithe mil isteach ann chun beacha 
na coirceoige a chothú. Bíonn creataí 
adhmaid sa bhosca goir. Tógann na 
beacha caidhnte, nó cealla céarach 
ar na creataí sin agus cuireann siad 
neachtar i dtaisce iontu leis an 
mbanríon a chothú.

Ní mór a chinntiú nach mbéarfaidh an 
bhanríon a cuid uibheacha sna barrbhoscaí. 
Úsáidtear bacainn leis na boscaí sin a 
scaradh ón mbosca goir fúthu. Déanann na 
beacha na caidhnte nó na cealla céarach sna 
creataí agus iad leagtha amach ina gcillíní 
heicseagánacha, an chíor céarach. Cuireann 
na beacha an mhil i dtaisce iontu sin.

 Nuair a bhíonn gach 
cillín sa chíor lán le mil, 
cuireann na beacha 
séala céarach ar an gcíor. 
Fanann an beachaire 
ar an am cuí chun an 
mhil a thaoscadh astu. 
Cruinníonn sé farasbarr 
na meala ansin, ach 
féachann sé chuige i 
gcónaí go bhfágann sé go 
leor sa choirceog chun 
na beacha a chothú tríd 
an gheimhreadh.

Baintear na caipíní céarach de na 
creataí chun ligean don mhil sileadh 
amach as an gcíor meala. Feistítear 
na creataí sa súire ansin agus cuirtear 
ag guairneáil é. Brúnn an ghuairneáil 
an mhil amach as na cíortha agus 
cruinníonn sí ag bun an tsúire. 

• Coirceog, chun go mbeidh ait chónaithe ag na beacha. 
• Éadaí agus uirlisí speisialta.
• Fearas speisialta chun an mhil a bhaint as an gcoirceog agus a chur i dtaisce.

Ar aghaidh leis an obair

Conas mar a thug tú faoin mbeachaireacht an chéad lá?
In 1959, bhog m’athair go dtí an Sciobairín in Iarthar Chorcaí. 
Bhí gairdín mór againn agus níorbh fhada gur thug sé faoin 
mbeachaireacht mar chaitheamh aimsire. Choinnigh m’athair 
20 coirceog, nó mar sin, san úllord ag bun an ghairdín. Bhí sé de 
chúram ar an gclann go léir cabhrú leis an obair a bhain leo. In 
1975 d’éirigh sé as a phost mar Gharda Síochána agus chinn sé ar 
líon na gcoirceog a mhéadú. Bhí tuairim is 100 coirceog aige tar éis 
cúpla bliain. Bhínn féin ag obair leis tar éis scoile agus i gcaitheamh 
na laethanta saoire agam. Agus an mheánscoil curtha díom agam 
shocraigh mé gan triall ar an gcoláiste. Ina áit sin bheartaigh mé 
go rachainn leis an mbeachaireacht go lán-aimseartha i bpáirt le 
m’athair. Chuireamar le líon na gcoirceog de réir a chéile agus bhí 
700 againn ar deireadh. Thart faoin am sin thosaíomar ar fhearas 
beachaireachta a dhíol le beachairí eile. Na laethanta seo is ag obair 
sa siopa a bhím den chuid is mó agus bíonn an-tóir ar an bhfearas 
beachaireachta. Is beachaire fós mé, áfach! Tá 50 coirceog meala 
faoi mo chúram agus agus tá beagnach 50 bliain caite agam leis an 
mbeachaireacht!

Déan cur síos ar an ngáthlá oibre agat.
Bíonn jabanna éagsúla le déanamh ag an mbeachaire ó lá go 
lá. Bím fíorghnóthach san earrach agus sa samhradh. Is gnách 
dom an mhaidin a chaitheamh sa siopa. Tagann orduithe isteach 
ó bheachairí ar fud na tíre. Bíonn orm coirceoga, cultacha 
beachaireachta, ceansaitheoirí beach, agus leatháin céarach agus 
nithe eile dá leithéid a phacáil le seoladh amach chucu. Agus an 
méid sin déanta tugaim aghaidh ar na coirceoga le haire a thabhairt 
do na beacha.

Conas mar a thugann tú aire do na beacha?
Tá na coirceoga agam lonnaithe in áiteanna éagsúla in Iarthar 
Chorcaí. Beachlann a thugtar ar an áit ina gcoinnítear na beacha 
agus bíonn tuairim is 8 gcoirceog i ngach beachlann. I gcaitheamh 
an gheimhridh is nós liom cothabháil a dhéanamh ar na coirceoga 
sa cheardlann. Ó mhí na Bealtaine go dtí mí Lúnasa bíonn orm 
gach coirceog a oscailt agus a scrúdú uair sa tseachtain. Ní osclaím 
coirceog ar bith sula mbíonn na beacha atá istigh inti suaimhnithe 

agam. Chuige sin, séidim toit go réidh 
mórthimpeall ar an gcoirceog. Nuair a osclaím 
coirceog scrúdaím na creataí. Déanaim iarracht 
cealla saithe ar bith iontu a aithint. Cinntím 
nach bhfuil galar ar na beacha agus coinním súil 
amach d’uibheacha folláine agus d’áil. Scrúdaím 
an mhil sna creataí freisin agus déanaim iarracht 
an chráinbheach a aimsiú. Cé go mbíonn tuairim 

Gearóid Mac Eoin,Beachaire
Gearóid Mac Eoin is ainm dom. Tá gnó beachaireachta agam sa Chraobhach taobh 
leis an Sciobairín agus le Dún na Séad in Iarthar Chorcaí. Bíonn mil agus coirceoga do 
na beacha ar díol sa siopa.  www.maceoinhoney.comGearóid Mac EoinGearóid Mac Eoin

is 60,000 beach sa choirceog is féidir an chráinbheach a aithint ón 
uair go mbíonn an corp aici níos faide. Agus í aimsithe agam doirtim 
spota péinte uirthi le gur féidir liom í a aithint an athuair gan stró. 
Bearraim giota dá sciathán freisin. Bím ag súil leis go mbeidh suas 
le 2000 ubh in aghaidh an lae á mbreith aici. Sa samhradh bíonn 
na beacha gnóthach agus cruinníonn siad neachtar agus pailin as 
na bláthanna. Istoíche buaileann siad na sciatháin acu sa choirceog 
le gaoth thirim a chruthú inti. Ruaigeann séideán na sciathán gach 
braon uisce as an neachtar nua-bhailithe agus chruthaítear mil 
thiubh álainn as. 
Mar thoradh ar an obair sin ar fad cruthaíonn na beacha farrasbarr 
meala. Cuirim barrbhosca in airde ar gach coirceog chun an mhil 
bhreise sin a thaisceadh. Agus an méid sin déanta bainim amach na 
creataí as na barrbhoscaí. Cuirim ag guairneáil sa súire meala iad 
nó go mbrúitear gach braon meala amach astu. Bíonn roinnt éigin 
deannaigh agus dríodair sa mhil taosctha  
i gcónaí agus is gá an mhil a scagadh lena glanadh. 
Úsaidim mogall éadaigh an-mhín  agus an obair 
sin ar bun agam. Ar deireadh cuirtear an mhil 
scagtha isteach i bprócaí agus cuirtear ar díol 
iad. Cinntím, áfach, go bhfágtar dóthain meala 
sa choirceog le gur féidir leis na beacha iad féin a 
chothú i gcaitheamh an gheimhridh.  
Cad é an rud is fearr leat faoi do chuid oibre?
Taitníonn sé go mór liom a bheith ag obair amuigh faoin aer. Tá ról 
fíorthábhachtach ag an bpailniú i gcúrsaí dúlra. Is cuid lárnach den 
próiseas sin an obair a bhíonn ar bun ag na beacha. Tá na beacha 
faoi bhagairt ar fud an domhain ó ghalair, ó lotnaidí agus ón scrios 
atá á dhéanamh ar na gnáthóga acu. Ní mór dúinn aire a thabhairt 
dóibh! Is breá liom an bheachlann go mall sa lá tráth a mbíonn rith 
meala ann. Bíonn cumhracht álainn neachtair san aer agus bíonn 
dordán na mbeach le cloisteáil. 
Cad é is measa leat faoi do chuid oibre?
Is cuid den obair í a bheith cromtha thar choirceog tamall fada gach 
lá agus tagann tinneas droma orm anois agus arís.
Cár cuireadh oiliúint ort?
D’fhoghlaim mé féin an bheachaireacht ó m’athair. Mholfainn 
do gach duine óg cúrsa oideachais sa choláiste a chríochnú sula 
dtugann sé faoi ghairm beatha ar leith.  
Cad a dhéanfá mura mbeifeá i do bheachaire?
Is dócha go dtriallfainn ar Ollscoil Chorcaí le bheith i mo chuntasóir.
Cad é an chomhairle is fearr ar cuireadh ort riamh?
Bíonn obair shiúinéireachta i gceist leis na coirceoga. Moladh dom 
agus mé óg gach rud a thomhas faoi dhó sula ndéanfainn rud a 
ghearradh!!

Cluiche Cláir

Bóithrín na BeicheBóithrín na Beiche
Cabhraigh leis an mbeachaire aire a thabhairt don choirceog i rith 
an tséasúir agus féach cé a bhainfidh an duais mheala amach ar dtús. 
Faigheann gach imreoir licín comhairimh. Ansin caitheann gach duine 
dísle ar a seal agus bogann siad an licín ar aghaidh an méid cuí céimeanna. 
Lean na treoracha agus na comharthaí feadh na slí.

 AN TÚS

Déanann 
na beacha 

pailniú ar na húlla. 
Bog ar aghaidh 3 

chéim.

Éalaíonn 
luch isteach 

sa choirceog. 
Bog siar 2 chéim.

Sneachta 
go glúin. Tá 

an choirceog 
dúnta. 

Seans caillte 
agat. Níl 

dóthain 
bia ann do na 

beacha. Léim siar 
3 chéim.

 
Tá coirceog 
nua ag an 

mbeachaire. Bog 
ar aghaidh 4 

chéim.

Doirteann 
an mhil as 

an mbuicéad. 
Léim siar 8 

gcéim.
 Na 

coirceoga 
le glanadh don 
gheimhreadh. 

Bog ar aghaidh 1 
chéim amháin.

Neart  
meala ann  

i mbliana! Bog ar 
aghaidh 2 chéim.

 

An iomarca 
ama caite 

agat ag cur na 
meala i bprócaí.           

Seans caillte 
agat.

Tá 
bia ag éirí 

gann. 
Tóg an bealach 
fada timpeall.

Próca 
Meala!

Barr 
maith úll 

ann i mbliana! 
Bog ar aghaidh 

1 chéim amháin.

Rinneadh 
an féar a 
lomadh.  

Léim siar 2 
chéim.

 

Barrbhoscaí 
de dhíth le mil  
a bhailiú. Bog 

 ar aghaidh 
6 chéim.

 
D’fhág 

beach cealg  
sa bheachaire.  

Léim siar 1  
chéim amháin.

 
Seamair 

ag fás go tréan 
ar an bhfaiche. 

Bog ar aghaidh 4 
chéim.

 
Leagann 

an ghaoth 
an choirceog.

Léim siar 
 4 chéim.

Saithe 
beach gafa 
agat. Bog ar 

aghaidh 5 chéim.

Tréigeann 
saithe beach 
an choirceog 

go deo. Léim siar 
5 chéim.

 An 
chráinbheach 
aimsithe agus 

marcáilte. Bog ar 
aghaidh 4 chéim.

Suaimhníonn 
an toit na 

beacha. Bog ar 
aghaidh 2 chéim.

Báisteach 
throm ann. 

Níor bailíodh 
neachtar ar bith. 

Seans caillte!

Leathanach Gníomhaíochta

Ceap Círe a dhéanamh

Chun cúl na círe a dhéanamh 
gearr amach leathán de 
pháipéar síprise buí atá ar 
aon mhéid leis an gcíor. 
Greamaigh de chúl na círe é. 
Agus an fráma críochnaithe 
agat úsáid an teimpléad 
thuas agus maisigh le beacha 
cairtchláir é. 

1

• 5 rolla cairtchláir  
ar aon mhéid

• Cárta tiubh
• Rialóir

Cuireann an beachaire creataí, ina bhfuil leatháin chéaracha, sna 
coirceoga chun soitheach taisce meala* a chruthú do na beacha. Tógann 
na beacha cealla heicseagánacha orthu chun an mhil a chur i dtaisce.

Leacaigh rolla cairtchláir. 
Línigh marcanna ar an rolla 
chun é a roinnt ina 3 chuid 
chothroma. Leacaigh an rolla 
arís feadh na marcanna sin. 

Nuair a osclaíonn tú an 
rolla amach arís beidh cruth 
heicseagánach air mar atá 
thuas. Déan an rud céanna 
leis na rollaí eile.

Línigh marcanna trasna ar 
an rolla chun é a roinnt ina 
6 chuid chothroma. Gearr 
feadh na línte agus beidh 30 
cill heicseagánach agat ar 
deireadh.

Úsáid téip ghreamaitheach 
dhéthaobhach chun na cealla 
heicseagánacha a ghreamú 
taobh le taobh. Is féidir gliú a 
úsáid chomh maith ach seans 
nach ngreamófar i gceart é.

Lean ort ag ceangal na gceall 
nó go mbíonn dronuilleog 
agat a bhfuil 5 shraith de 
chealla inti, iad ar aon dul le 
cíor mheala.

Tomhais an chíor féin agus 
cinntigh na toisí uirthi. Úsáid 
cárta tiubh agus gearr amach 
2 stiall atá 10 cm níos faide 
ná fad an círe agus 2 stiall 
eile atá 10 cm níos faide ná 
leithead na círe. Tarraing líne 
5 cm isteach ón dá fhoirceann 
ar gach stiall.

Fill gach stiall feadh na línte 
atá tarraingthe agat le flapaí a 
chruthú. Greamaigh na flapaí 
le chéile le téip nó le gliú 
chun fráma a dhéanamh don 
chíor. Cuir an ‘chíor mheala’ 
isteach sa fhráma agus 
feistigh le téip í.

• Siosúr
• Téip ghreamaitheach 

déthaobhach
• Páipéar síprise buí

Teastóidh:

2 3 4

5 6 7 8

Is féidir an teimpléad seo a rianú. 

An Saol Mórthimpeall Orainn

Sheol NASA an carr ránaíochta 
Perseverance go Mars ar an 30 Iúl 2020. 
Tar éis aistear 6 mhí tríd an spás, thuirling 
sí ar Mhars ar an 18 Feabhra 2021. 

D’éirigh le Perseverance taisteal tríd 
atmaisféar Mharsa agus tuirlingt go slán  
i gCuas Jezero. Creideann na heolaithe go 
raibh an cuas sin lán le huisce tráth agus go 
raibh deilt abhann ann. Is mar gheall air sin 
a roghnaigh NASA Cuas Jezero mar ionad 
tuirlingthe. 

Tá Perseverance ag obair léi ó shin, í ag 
scrúdú na timpeallachta ar Mhars chun 
rian éigin den bheatha mhiocróbach a 
aithint air, fiú mura mbeadh ann ach 
iontaisí.  
Breis eolais:  
https://mars.nasa.gov/mars2020/

Le Michael Ludwig

Perseverance ar Mhars

Cinn óga ag Wisdom, í in aois 70 bliain! 
In 1956 tháinig foireann eolaithe ar albatras óg Laysan ar atall Midway atá suite  
i gceartlár an Aigéin Chiúin. Thug siad Wisdom mar ainm uirthi. Measadh ag an am sin 
gur saolaíodh í sa bhliain 1951. Chuir siad banda aitheantais ar a rúitín ionas go mbeidís 
ábalta súil ghéar a choinneáil uirthi thar na blianta. Ina dhiaidh sin, bhí orthu go leor 

bandaí nua a chur uirthi. In 2013 bhí Wisdom fós i mbarr a 
sláinte agus tuairiscíodh gurbh í an t-éan fiáin ba shine ar 
domhan í. 

Ach níl Wisdom réidh le dul ar scor go fóill. Fiú agus an 
aois mhór atá aici, bhí sí ar gor ar Oileán Midway in 2020 
agus tháinig an gearrcach ar an saol i mí Feabhra 2021. 
Chonacthas ar an oileán arís í i mí na Samhna 2021! Gura 
fada buan thú, a Wisdom agus go maire tú an céad!Cuairteoir gan choinne ar 

Dhairbhre
Ar 14 Márta 2021 bhí Muireann Houlihan 
agus a hathair, Alan, ag siúl ar Dhairbhre 
nuair a chonaic siad ainmhí mór éigin 
rompu amach ar na carraigeacha. Ba 
mhór an t-iontas dóibh é nuair a thuig 
siad gur rosualt Artach a bhí ann.

Ghlaoigh Alan ar Morning Ireland, clár 
nuachta ar RTÉ Raidió 1, agus thuairiscigh 
sé go raibh rosualt san uisce agus é 
chomh mór le tarbh. D’aithin bitheolaí 
mara áitíúil go raibh an rosualt tinn 
tuirseach. 

Is iad na farraigí amach ó chósta na 
Graonlainne gnáthóg dhúchais an 
rosuailt. Meastar go ndeachaigh an 
rosualt ar strae ar chúis éigin agus gur 
lean sé Sruth na Murascaille ó dheas go 
hÉirinn. Chonacthas an rosualt céanna ar 
charraigeacha ar chósta na Breataine Bige 
seachtain ina dhiaidh sin!

Tranglam Tráchta Neamhchoitianta
Is ceann de mhórbhealaí tráchtála an domhain í Canáil Suez. Osclaíodh í in 1869 
le bealach uisce a dhéanamh idir an Mheánmhuir agus an Mhuir Rua. In 2015 
leathnaíodh an chanáil chun go mbeadh longa móra an lae inniu in ann seoladh 
tríthi. I mí an Mhárta 2021 bhí gaoth láidir agus stoirm mhór ghainimh 
ann. Tiomáineadh lastlong mhór, an MV Ever Given dá cúrsa agus í ar a 
bealach tríd an gcanáil. Chuaigh sí i dtalamh agus í ina suí ar fiar trasna 
na canálach ionas gur chuir sí bac iomlán ar longa eile. Bhí sí sáinnithe 
ansin go ceann seachtaine gan bealach ar bith timpeall uirthi ag long ar 
bith eile. Gach lá a raibh sí ina suí ansin cuireadh moill ar luach €7.6 billiún d’earraí. 
B’uafásach an costas é sin ar lucht gnó.

Brúchtadh na mBolcán
Tá screamh an domhain roinnte ina phlátaí móra a bhíonn ar 
síorghluaiseacht. Plátaí teicteonacha a thugtar ar na plátaí 
sin. Te sochorraithe* atá croílár an domhain agus áit ar bith 
a dtagann dhá phláta theicteonacha le chéile bíonn deis ag 
cumhacht sheismeach éalú amach eatarthu. Is í an chumhacht 
sin is cúis le creathanna talún agus le bolcáin. Tá neart bolcán beo ar domhan agus 
bíonn i gcónaí ceann éigin acu gníomhach. Tá seancháil ar an Íoslainn mar gheall 
ar na creathanna talún agus ar bhrúchtadh na mbolcán. Ar an 19 Márta 2021, 
bhrúcht bolcán i ngleann Geldingardalur ar leathinis Reykjanes, soir ó dheas ón 
bpríomhchathair Reykjavik. Ba é sin an chéad uair le 800 bliain a bhrúcht bolcán ar 
an leathinis áirithe sin. Ionad gníomhach eile is ea Oileáin Haváí san Aigéan Ciúin. 
Ar oileán Haváí, tá brúchtadh fós ar siúl ar mhullach Kilauea agus tá an t-ollbholcán 
Mauna Loa ag corraí anois. 

Leathanach Spraoi

C R O S F H CO A L

C
R

4) An t-oileán ar thóg Wisdom a nead ann.

5) Ainm an chrainn mhóir a fuair bás sa tSiombáib in 2011.

9) An cineál fréimhe as a bhfásann an bhiabhóg.

10) An dara hiasc is mó ar domhan.

12) Neam, neam! Milseog bhlasta, is féidir é a dhéanamh 
le biabhóg nó úlla.

13) Anseo a thuirling Perseverance.

14) Ainm eile ar 9 Trasna, nó d’fhéadfá í a chur ar do 
cheann.

15) Úsáideann an beachaire ceann díobh seo chun na 
beacha a chur ar a suaimhneas. 

SÍOS
1) Brat cumhdaigh timpeall ar cholainn an chudail.

2) Oileán mór amach ó chósta thoir na hAfraice, fásann na 
crainn baobab ann.

3) Cuairteoir neamhghnách a chonacthas ar Dhairbhre in 
2021.

6) Tá ocht gcos agus dhá chrúb air, seachain nach 
mbaineann sé scealpóg asat agus tú ar an gcladach!

7) Crann a dtiteann na duilleoga de sa gheimhreadh.

8) B’fhéidir go mbeadh spásaire ag obair anseo.

11) Áit a mbeadh na beacha i gcónaí.

Aimsigh na difríochtaí idir an 
dá phictiúr thall. 

Tá cúig cinn ann.

Cuardach Focal

COLMÓIR

PORTÁN

BIABHÓG

PEITÍNÍ

CUDAL

CEIFEALAPÓD

LIAMHÁN GRÉINE

ZÓPLANCTÓN

BEACHAIRE

COIRCEOG

MIL

CÍOR MHEALA

AN tAIGÉAN CIÚIN

EIREABALL

GEOLBHAIGH

DUAITHNÍOCHT

Aimsigh na focail thíos sa Chuardach Focal. 
Is focail iad uile atá le fáil san eagrán seo!

